
Hai varios factores que poden
contribuir a que as mulleres
sintan mais a miudo que os
homes que son unha fraude e
perciban esa sensacion
cofiecida como sindrome da
impostora.

Cal € a razon pola que as mulleres non
se auto perciben como vdlidas para
propofierse na promocion nun posto
de traballo no que se require liderado?

por que a maioria senten que non
merecen o éxito?

A razon fundamental é que, desde hai mais de 2000 anos, a sociedade ten
expectativas diferentes para as mulleres e os homes, en termos de liderado
e éxito, o que afectou a forma en que as mulleres se perciben a si mesmas
e como son percibidas polos demais.

Un estudo de Harvard Business Review atopou que as mulleres, a miudo,
se senten mais presionadas que os homes para demostrar que son
competentes. A autoavaliacion diferencial tamén xoga un rol importante.
Alguins estudos atoparon que as mulleres tenden a minimizar os seus logros
e a esaxerar os seus fallos, mentres que os homes tenden a facer o
contrario.

A feminidade é sobre todo unha construcién cultural e esa é a herdanza na
que se construiron as mulleres, co que creceron. Ser muller asdciase con
valores como a discrecién, o predominio do emocional sobre a ldxica
racional e, sobre todo, o altruismo sen ambicidns de recofiecemento. Esa
forma de estar no mundo condiciona as mulleres, da sentido & sua
identidade e provoca, inconscientemente, que moitas, ao ostentar un papel
protagonista tefian esa sensacion de impostura, xa que, desde tempera
idade, ensinduselles a ser modestas e a non chamar a atencién sobre os
seus logros. Por iso, séntense impostoras, por ter que combater
continuamente con esa sensacién de non merecer o éxito.

